
ҚОРҒАСЫН(II)-НІ ТРИБУТИЛФОСФАТПЕН БӨЛІП АЛУДА ТЕМПЕРАТУРА
МЕН ФАЗАЛАР ТҮЙІСУ УАҚЫТЫНЫҢ ӘСЕРІН ЗЕРТТЕУ

Опахай С.

Қазіргі заманда қоғамның екпінді шаруашылық қызметі биосферада
химиялық элементтердің миграциясын (жылжуы) күшейтіп отыр. Оған себеп,
қоршаған орта өнеркәсіп өндірісінің, мал шаруашылығының, ірі қалалардың,
жанған отынның әр түрлі химиялық заттардан тұратын қалдықтармен
ластануда, яғни, біз өмір сүріп отырған ортаның жағдайы мәз емес. Қоршаған
ортаның жекелеген экотоптарын алатын болсақ, солардың ішінде ауыр
металдардың ең көп түсетіні топырақ. Оған себепші болатын ең алдымен
атмосфера. Атмосфераға ауыр металдар көбіне жер бетінен көтерілетін шаң
тозаңның құрамында енеді. Сондықтан атмосферадан қар мен жаңбыр жер
бетіне түскенде олардың құрамында көбінесе қорғасын, кадмий, мышьяк т.б.
элементтер болатыны содан. Атмосфераны негізгі ластайтындардың
қатарында электр стансалар, метал қорытатын зауыттар, мұнай өнеркәсібі,
құрылыс металдарын шығаратын кәсіпорындар мен автокөлік [1].

Іштен жанатын қозғағыштар жұмыс істегенде азоттың, қорғасынның
тотықтары, көмірсутектер т.б. заттар бөлініп шығып, топырақ бетіне түседі.
Улы заттар топыраққа жинала келе оның химиялық құрамының өзгеруіне
себеп болады, содан тірі ағзалар мен ортаның бірлігі бұзылады. Осылардың
ішінде өндірісте және автокөлікте көп қолданылатыны, соған орай айналаға
көбірек таралатыны қорғасын. Адамның шаруашылық қызметі қорғасынды
айнала ортаға шашыратып, тарататын көзі [2].

Ауыр металдың топырақтан өсімдікке сіңірілу жылдамдығы топырақтың
pH-на, тығыздығына, тотығу-тотықсыздану реакцияларына, ондағы
органикалық заттардың мөлшеріне, басқа металл иондарының
концентрациясына да тәуелді. Ауыр металл тұздарының ерігіштігін
арттырудың бірден-бір жолы pH-ты төмендету, яғни топырақтың
қышқылдануы қорғасынды тамыр маңына шоғырландырады [3].

Хелаттағыш қосылыстар Pb-мен байланысып, оны ерігіш хелатты кешен
түрінде сақтап, өсімдік бойымен таралуын қамтамасыз етеді. Мысалы
осындай хелаттағыш реагенттердің ішінде қорғасынмен хелат түзуге бейім ең
маңызды реагент ретінде трибутилфосфат саналады. Сондықтан
трибутилфосфатты пайдаланып қорғасынды ластанған топырақтан, судан
және тау жыныстарынан қолайлы pH мәндеріне сәйкес бөліп алуға болады [4].
Біз аталған жұмыста қорғасын(II)-ні экстракциялық әдіспен оның парафиндегі
трибутилфосфат балқымасымен бөліп алу кезінде әсер ететін температура мен
фазалар түйісу уақытының әсерін зерттедік.



ТӘЖІРИБЕЛІК БӨЛІМІ
Қорғасын(II) парафиндегі ТБФ балқымасымен экстракциясы

термостатталған экстракциялық ыдыста жүргізілді. Ыдысқа зерттелетін
металдың сулы ерітіндісі құйылып, pH анықталған мәні күкірт қышқылымен
келтіріліп, тұрақты көлемге дейін су құйылды. Ерітіндінің иондық күші
тұрақты 0,1 тең болды. Ыдыста сәйкес температура орнағаннан кейін
есептелген мөлшерде органикалық экстрагент пен сұйылтқыш құйылады.
Тепе-теңдік мәніне жеткеннен кейін қоспа алдын-ала дайындалған стаканға
бөлініп алынды. Қатырылған экстракт декантация бойынша бөлініп, су
фазасының pH мәнінің тепе-теңдігі анықталды. Жүйеде ЖБОЗ балқымасы –
металдың сулы ерітіндісі арасындағы тепе-теңдік 1 мин аралығында орнайды.
Тәжірибені органикалық және су фазасының қатынастары сәйкесінше 1:4
және температура (80±1)0С болғанда жүргізілді.

Негізгі факторлардың әсері жүйелі түрде зерттелді: температура, фазалар
түйісу уақытының жалғасуы.

1. Температураның әсері
Қорғасын(II) парафин балқымасындағы сулы ерітіндісінің

экстракциясына температураның әсері 70-90°С аралығында зерттелді.
Температура дәлдігі ±1ºС дәлдікпен бақыланды. Қалыпты жағдайда 80°С
температурада қорғасын(II) парафин балқымасындағы экстракциясы сандық
(99,9%) бөлінеді.

Сур.1 - Қорғасын(II)-нің парафин балқымасындағы сулы ерітіндісінің
экстракциясына температураның әсері

2. Фазалар түйісу уақытының әсері
Экстракция дәрежесіне фазалар түйісу уақытының әсері зерттелді.

Экстракциялық тепе-теңдіктің орнау уақыты (1 мин) қорғасын(II)
концентрациясы 10-5-10-7 моль/л болғанда температурадан тәуелсіз және
температура тұрақты 80-90ºС аралығында болады.

R, % - бөліну дәрежесі; t, мин – уақыт.
Сур. 3 - Қорғасын(II)-нің парафин балқымасындағы сулы ерітіндісінің

экстракциясына фазалар түйісу уақытының әсері

